21-04-2007 – Zeerobben B1 – SDS B1 (1-1)

In dei nei Zeerobben ta. Wat wol dat no net? Hjoed wie in moaie dei om dat wol te dwaan. Moai waar, in moai fjild en hjoed wienen de gasthearen wol aardich...

4 punten hat SDS meinaam út Harns. SDS B1 spile 1-1 en SDS 2 helle in fertsjinne oerwinnnig fan 1-4!.

Foar de wedstriid fregen in pear jonges as we hjoed ek we 1-2-3-5 soenen spylje. Leuk hear. De warming up wie sa tam as wat. Gjin fjoer, gjin útstrieling en plichtmjittich. Efkes de mannen tasprutsen en dernei de wedstriid yn.

We misten hjoed Johan (stage) en Ewout (mei de A’s) en derom in oare opstelling.

Zeerobben foel it measte oan yn de 1e helte en hoe einliks oer de hiele wedstriid it measte balbesit en wie ek it measte op ús helte. Dat gefoel hienen wy foarige wike tsjin Joure en doe krigen wy de goals om de earen. Hjoed makken wy de 0-1 by in snelle útfal. Wytse pielt de bal frij tusken 2 man en wit Andries sa te berikken dat dy frij nei de goal rinne kin. Pas op it lêst sjit hy de bal mei lofts yn de rjochterhoeke en fia de peal yn de goal. De goal wurd grutsk fiert.

Nei de rêst, Peter en Jelte Pieter wurde wiksele foar Doede en Freek, is it byld fan de wedstriid itselde. We komme der wol in oantal kearen goed út fia de sydkanten mei de snelle mannen Bauke Jan en Andries. We krije sels 15 minúten foar tiid twa 100% kânsen mar we misse.

Zeerobben kin oars net as út de 2e line sjitte en de measte ballen geane oer as neist en oars har Remco alle ballen daliks fêst en klem. Hy stie hjoed moai rêstich te keepen. Efkes foar tiid waard hy passearre troch Elger die de bal ûngelokkich rekke en mei in raar effekt yn de goal foel.
Dat wie fansels ferrekt spitich, want we hienen hjir hjoed gewoan 3 punten pakke moatten, want Zeerobben soe dochs net skoare. Al mei al in knappe wedstriid op it keunstgêrs. Folgende wike de lêste thúswedstriid tsjin Balk.

14-04-2007 – SDS B1 – SC Joure B2 (1-5)

We kinne it mar net foar inoar krije om wer ris te winnen as yn elts gefal doelpunten te meitsjen. Hjoed wie wol wer hiel wreed. It lef (opstelling 1-2-3-5) en doel (winne en dermei feilich!) wer we it fjild mei opgongen waard net beleanne.

Hjoed moasten we einliks winne om dermei feilich yn de 1e klasse te bliuwen. Mar as it no de druk wie as de âlde nije opstelling, dat witte we net. Wat we wol witte is dat we net skoart ha út de wit-ik-hoefolle kânsen die we krigen. De kânsen kamen fuort út de opstelling en it spul fan SDS. We hienen keazen foar in 1-2-3-5 opstelling mei it doel om druk te setten en snel te skoaren.

Yn de boks fertelden we dat ek ‘ús Abe’ froeger yn dizze opstelling fuotballe en ek wy moasten dat wol kinne. Dat fûn de ploech dus ek sa waard besletten. 

Spitich wie it dat SC Joure gebrûk meitsje koe fan ús oanfallende spul en opstelling. Hja binne 5 kear foar ús goal west as op ôfstân sketten en 5 goals ha se makke. En ek Remco wit sels wol dat hy in pear kear net frij út gean koe. Mar as wy se foaryn net meitsje en efteryn om de eare  krije dan winne we gjin wedstriden.

It is 0-3 by rêst en it is stil yn de boks. We moatte de kop der wer foar hâlde en de mouwen opstrûpe, ek al om it waarme waar. It is dreech fuotbaljen mei de waarmte mar de mannen spylje har wol ‘leech’. Andries wie yn de earste helte útfallen mei in heupblessuer. Yn de 2e helte it selde byld as de earste helte. Wy falle oan en sa no en dan countert Joure der út. Sa meitsje hja nochris in goal en pas by 0-4 kinne we wat werom dwaan. Bauke Jan (der yn foar Jarco en Peter foar Elger) set de bal knap foar en der kin Wytse de bal intikke. We krije ek noch in penalty en Jort sjit dizze hurd, mar oer de latte...

SC Joure makket dan sels noch 1-5 en it spultsje is út. No moatte we de kommende wedstriden punten helje en hoopje dat de oare ploegen punten lizze litte.

It wurd noch dreech genôch ek al om’t we nei it ein fan it seizoen rinne en skorsingen, blessueren ensafuorthinne der foar ‘soargje’ dat der nei boppe ta holpen wurde moat mei spilersútlien.
Sneon nei Zeerobben! It twadde ek.
07-04-2007 – LSC 1890 B2 – SDS B1 (5-0)

In hurde útslach foar SDS B1.We kamen fan it fjild ôf en hienen efkes gjin moed mear. De moed wie ús tongersdei al in bytsje yn de skuon sakke. It wykein fan passen en mjitten. Wer in Durk de Jong mei noch 3 spitsen op de bank siet by it 1e, wer Wichard Deinum yn it 2e moast spylje, wer it 3e it kampioenskip ‘ferspile’, Wer de A-‘s 2 fan de B1 moasten brûke, wer der in keatskamp yn Nijverdal wie, wer...tja...wat barde net.

No is my wolris sein dat myn ferslaggen wolris in tafolle oan krityk befetsje oangeande skiedsrjochters, der kin ik der hjoed ek net om hinne. Dizze man wie swier pensjonearre en koe in B-junioaren wedstriid yn de 1e klasse net oan. Bytsje op de midden rinne, wat gnyskje nei de thússpiljende ploech en penaltys jaan op 8 meter fan de goal. Al mei al in oanfluiting foar it fuotbal fan dizze kategory. Der traine en fuotbalje we net foar om op sneons troch san man lieden te wurden. Hawar, dit is krityk op persoanlike titel! Wol respekt dat san man der dochs mar stiet!
Dan de wedstriid. De opstelling...:

Wer Germ en Doede blessearre wienen, der foel Peter út mei in knibbelblessuer. De 1-0 hienen we binnen 5 minúten om de earen en flak foar rêst wie it 2-0. Yn de rêst oarde op saken stelle en der hielendal foar gean. Johan foar Peter en letter Ewout foar Wytse. We spilen al better yn de 2e helte mar we krigen de 3-0 tsjin wer we 2-1 meitsje moatten hienen.

De wize man yn it skiedsrjochterspak beslette om noch in penalty te jaan oan LSC. Och...hjir koenen we it in bytsje mei iens wêze, al spile Germ earst de bal. Dat dy mantsjes fan LSC, lykas harren lieder samar piepje kinne wy ek neat oan dwaan. Dit klinkt raar miskien en derom moat ik der by sizze dat de measte spilers fan LSC gewoan fuotballen sûnder geseur as wat dan ek. Hja wienen somtiden gewoan feller en makken slim gebrûk fan de beperkingen fan de liedsman.

Al mei al in middei we de moed ús dochs wol yn de fuotten sakke. Moai is it dan as hja thús komme en hearre dat: SDS 1 wint fan ONT mei 1-0, it 2e wint by CVVO (betanke Geart!) en Remco fynt B1 ek in moaie ploech! Bitterbaltsje, bierke en de lêste peaskedagen yn...
31-03-2007 – SDS B1 – SneekWZS B1 (2-5)

Nei de wedstriid felisitearre ik de lieders fan Snits en sei: “We ha jimme foarige wike en hjoed oan it kampoenskip holpen”. No is dat net hielendal wier. Foarige wike wol, die ha we fan harren konkurrint NOK wûn. Hjoed ha we net ‘holpen’, mar troch it ferlies fan ús binne hja no hast wis fan de titel. In terjochte titel.
Wienen wy folle minder dan? No nee, wy wienen net folle minder. We misten wol trije spilers, Germ(ljiskblessuer), Jort(skorst), Doede(?), en hienen derom wat minder mooglikheden. Hjoed hienen we in taktysk konsept wat einliks nij wie foar de jonges. Mar de earste 20 minúten waard dat prima útfiert.

We moasten der foar soargje dat we ferdigenend it fjild sa lyt mooglik hâlden. Dan koe Snits net makkelik ta it sneel kombinaasjespul komme. Dat slagge aardich en hja krigen mar lytse kânskes. Sels kamen we net folle oan kânsen ta, mar Bauke Jan en Andries koenen wolris djip stjoert wurde. Dochs kinne we net foarkomme dat harren sterk spits de skoare iepent. Foar rêst skoare hja noch twa kear en Ewout (38’) kin mei in ôfstansskot de skoare op 1-3 sette. Yn de rêst komt Jacob der yn foar Jarco en 5 minúten nei rêst komt Arjen Los der yn foar Peter die in blessuer oan de ankel hie krigen de 1e helte. Arjen, tige tank foar dyn help!

Snits is op syk nei de 1-4, mar is sa fel net mear as de 1e helte. Wy krije wat mear romte en kinne faker in oanfal opsette. Mar it is Snits die dochs de 1-4 makket en dermei wurd it hiel mouilik foar ús om noch wat te dwaan. Lokkich strûpe we de mouwen nochris flink omheech en we geane der foar. Dat levert in knappe goal op fan Andries (75’) die nei in moaie stekpass fan Jacob op de keeper ôfgiet en de bal der strak yn skowt. Snits makket dan flak foar tiid de 2-5.

In ekstra kompliment hjoed oan der ferdigening die al wedstriden lang goed stiet efteryn en hjoed hurd wurke ha om Snits te kearen. Ek keeper Remco stie wer goed te keepen. Al mei al kinne we wol tefreden wêze oer it (taktyske) spul en ynset mar fansels net oer de útslach.

We ha noch efkes moai neipetearre mei de mannen en hienen de ‘kantine’ foar ús allinnich. Mei in lekker warm hapke en in kâld drankje gienen we it wikein yn. Sneon nei LSC 1890.
24-03-2007 – SDS B1 – NOK B1 (3-1)

In fertsjinne oerwinning sei lieder Bennie fan NOK B1. En dat koe ik folslein mei him iens wêze. In feller SDS wer we ferwachte hienen dat NOK folle feller wêze soe. Wer it oan lei wisten de lieders fan NOK ek net, mar der ‘miste’ wat. Dat probleem hienen wy de lêste 2 wedstriden ek. Misse fan goals. En as wy dan efteryn wol goals tsjin krije dan ferlieze je. En dan kinne je noch sa goed fuotbal spylje en kompliminten krije, it levert gjin punten op. Hjoed dus wol.
Al nei 2 minúten skowt Wytse de de bal fan tichtby lâns de keeper yn it hoekje, 1-0, nei in moaie oanfal en kombinaasjes oer‘n soad skiven. Dat wie it byld fan de 1e helte. Goed fuotbal, goede opbou, ferskate kânsen. De ferdigening stie sa goed dat we hast gjin kânsen fuortjoen ha. Ús keeper wie hjoed noch skerper as oars. Yn de 38e minút skoart Doede as de bal út in frije traap rjochting de 2e peal giet. Doede kopt de bal oer de útkommende keeper.

Mei dizze opstelling spilen we de folgende taktyk. Opbouwe mei it technyske middenfjild dat mei 1 kear reitsjen inoar makkelik fûn. Doede moast de bal yn de fuotten lykas Freek der efter. Bauke Jan moast by balferlies nei binnen ta en by balbesit as in spear nei bûten en sprinte op de djippe bal. Dat slagge goed en we waarden oer loft en rjochts gefaarlik.

De 2e helte Andries foar Doede. We krije daliks in goal tsjin om’t we te makkelik begjinne. NOK strûpt de mouwen op mar SDS nimt de wedstriid wer ûnder kontrôle. De opbou út de midden mei Jarco, Wytse en Jacob mei Ewout der efter en dan fia Freek de snelle spitsen Bauke Jan en Andries yn stelling bringe. Jort komt der yn foar Jarco en Germ foar Freek. Jelte P giet nei de foarstopper, Ewout en Jacob skowe nei foaren. Yn de 75e  minút komt de bal Andries en hy kapt en draait him frij en sjit knap mei lofts yn.
De ynset wie hartstikke bêst en we traine en fuotbalje al ferskate wedstriden goed. Hjoed dan de beleaning mei 3 punten.

We sjogge dan ek mei fertrouwen út nei sneon 31 maart. Dan stiet de wedstriid tsjin koprinner Sneek-WitZwart B1 op it programma. We kinne die dei alle steun brûke en roppe âlders, freonen en oare fuotballeafhawwer op om te kommen.

Sneon 31 maart 12.15 oere!

17-03-2007 – SVM B1 – SDS B1 (2-0)

Ferline wike Urk út de polder op besite en hjoed moasten wy nei de polder ta. Nei in moaie rit kamen we yn Marknesse oan. In moai kompleks mei in nije kantine en ‘kleedkamers’. Boksen kinne hja net yn Marknesse, sa seinen de gasthearen. Hja hienen noch wol tips foar De Skoalleseize om jild binnen te heljen foar de nije kantine.

Tip 1: In feiling hâlde fan bygelyks (âlde) saken fan de âlde kantine;
Tip 2: De namme fan bedriuwen op de nije kleedkeamers. Elts bedriuw betelle 2.000 euro de kleedkeamer foar de namme op de doar as neist de doar (soe noch kinne by ús?!);

Tip3: De earste stien. Ferkeapje it plak fan de earste stien! Dat bliuwt foar “ivich” bestean. Smiet in soad op der yn Marknesse.

Werom nei it fuotbal. De 1e helte wie SVM wat sterker. Wy spilen de lange bal, want Johan koe mei syn fiere traap oer de ferdigening fan SVM hinne komme en der stienen Bauke Jan en Andries skerp om der efter oan. Mar de taktyk die we mei syn allen besprutsen hienen, die wie einliks foar de 2e helte. Opstelling:

De bedoeling wie dat de 3 mear kreative spiler foaryn it spul meitsje soenen en derby gebrûk meitsje koenen fan de halfs Andries en Bauke Jan. Dit slagge net hielendal. SVM komt krekt foar rêst op 1-0 troch in skower yn de rjochterhoeke wer Remco net by koe.

De 2e helte waard Jacob wiksele foar Bauke Jan en Elger foar Germ. Yn de wyn spilen we gâns better en krigen ek wat kânsen. De wedstriid kaam mear yn lykwicht en SVM wie sa gefaarlik net mear. Allinnich oer lofts wer in snel donker mantsje spile en hiel goed ek. Hy krige dan ek terjochte de komplimenten fan Tamme en my. Ek komplimenten foar ús eigen spilers fansels. Wer reedlik tot somtiden goed spile en mei in soad ynset. We binne in pear kear ticht by de 1-1 mar we krije de bal der net yn. Dat is ús probleem ek de lêste wiken sa seinen we letter yn de boks. We skoare net as te min. De 2-0 falt yn sawat de lêste minút en dan is it sa goed as oer. De bal wurd krekt oer Johan hinne spile en Remco ropt al, mar de spiler fan SVM is krekt earder en lobt de bal oer Remco yn de goal. Sportive wedstriid wer, moai fuort west, in soad sjoen mar wer gjin punten! Doede en Jort wienen der hjoed net by.
10-03-2007 – SDS B1 – URK B2 (1-2)

Nei in pear wykeinen sûnder fuotbal koenen we einlik wer it fjild yn. Moai fuotbalwaar en in moaie tsjinstanner, Urk B2. Der hienen we 3-4 wûn (nei 0-3 foar) en wie it in sportive wedstriid. En dat wie hjoed ek sa, al wie de skiedsrjochter it hjir net mei iens. De sels reade kaart en 2 giele wienen net yn it byld fan de wedstriid, sa sei de lieder fan Urk  B2 ek. We hienen neat oan de kaarten, wol oan it sportive, mar gjin punten. Mar ja, miskien wie de man wol wurdich nei de fytstocht fan Ljouwert nei Easterein. Foar 2 wike yn op de brommer, no ien op de fyts, ik bin benijd wa as earst op skeelers komt.
Peter en Wytse dienen mei B2 mei. Wytse skoarde twa kear en Peter soarge dat de ferdigening goed stie. Dernei kamen hja op de bank by B1. Tige tank derfoar! Bauke Jan en Johan begûnen op de wiksel. 5 minuten foar rest komt Bauke Jan der yn foar Johan die útfoel mei lêst fan it ankel. Jarco wie krekt 2 dagen siik west en is der net mear ynkommen.

Jort moast oan it begjin fan de 2e helte nei de kant fan de skiedsrjochter. Syn oertreding waard fierstente swier bestraft! It wie de 1e, it wie net in trochbrutsen spiler en hy lei de spiler ‘netsjes’ del. De earste helte begjinne we goed en beide ploegen binne yn lykwicht. Dochs komt Urk foar rêst op in 0-1 foarsprong. Jort en Jelte Pieter steane tsjin 3-4 man fan Urk. Jort besiket balbesit te hâlden en spilet de bal nei binnen wer Jelte Pieter ûnder druk komt en de mannen fan Urk witte dernei ek Remco, (die fierder goed keepte!) te passearen. Yn de rêst wienen we it der oer iens dat der mear opsjes wienen. Bal oer de sydline, net sa moai, keeper meifuotbalje, ja, dat wie better west.

De opstelling wie itselde as tsjin CVVO. Bûtens goed op de bûtenkant. Freek der efter en de halfs koenen dan nei binnen komme. 20 minuten waard der goed spile, mar doe wie it in soad lange ballen en balferlies. Twadde helte begjinne we muoilik en as we mei 10 man komme te stean hielendal. Ferrassend is it dan ek dat it spul yniens folle better wurd en we krije kânsen. De romte die we fuortjouwe wurd troch Urk benut en hja skoare 0-2. Ut in bûtenspulsituaasje, sa sei de lieder fan Urk, makket Doede de 1-2 en syn earste 1e goal fan it seizoen!

We besykje de 2-2 te meitsjen mar dat slagget krekt net. Soad ynset, reedlik fuotbal, sportive wedstriid, mar....gjin punten, wol kaarten en we bliuwe op it 6e plakje. SVM wurd derom wichtich, want hja steane no lyk mei ús. 

17-02-2007 – CVVO B1 – SDS B1 (3-2)
Der binne fan die ynfloeden by fuotbalwedstriden der je as spiler, lieder as grinsrjochter gjin fet op ha. Dat kin te krijen ha mei it team dat in minne wedstriid spilet, mar dan kinne jo wikselje of taktyske setten dwaan. De tsjinstanner is ferfelend en makket in soad oertredings en we litte ús provosearre. Dat kinne tsjin de spilers sizze dat hja stil wêze moatte en fuotbalje moatte.

En der binne ek wedstriden dat in skiedsrjochter guon saken wol en guon saken net sjocht. Somtiden is dat yn it neidiel fan je en somtiden yn it foardiel. Wat we dan net dwaan moatte, en dat is wolris muoilik, is reagearre nei de liedsman.

Mar ek komt it, lokkich selden, foar dat in liedsman (skiedsrjochter) in fuotbalwedstriid foar beide ploegen nei de bliksem helpt.

Hjoed wie san wedstriid...

No hear ik de earsten al sizzen: “Jimme ha ferlern seker?”. Ja, we ha ferlern en dan sizze se: “Lei seker oan de skiedsrjochter?”. Ja, sizze we dan wer.
De earste helte spilen beide ploegen aardich fuotbal. Sportyf, hjit en beide foar de winst.  Fan de wol 6 bêste kânsen geane der 2 yn. Al yn de 4e minút skoart Andries nei dat in korner fan Freek foar syn fuotten komt en al draaiend koe Andries de bal foar syn lofter foet krije en skeat goed yn.
CVVO wie mei koart kombinaasjefuotbal in soad op ús helte, mar wy stienen goed en kamen der ek flot út, meastal fia it middenfjild. Hjirby moast Johan by balbesit oer Jelte Pieter hinne komme en foarme dermei in rút op it middenfjild mei Jacob, Elger en Ewout. Freek efter de spitsen en Doede en Andries op de bûtenkant. Germ en Jort op de backs en Jelte Pieter op de spits.

Yn de 40e minút sjit Johan út weromspylbal fan Andries de bal op de latte. Dernei kin Jacob en Doede fan tichtby yntikke. Jacob skoart. Dan is it tiid. We hienen al 2 giele kaarten krige en letter yn de 2e helte noch ien. It kommentaar wat we op 2 joegen waard ús troch de liedsman kwealik naam. 

(Letter de bestjoerskeamer sei de man, op de fraach (fan in lieder fan CVVO!) wat der mei de kaarten barre moat: “Nee, die schrijven we niet op, veel te veel administratie”)

Dat wie rjocht yn tsjin syn eigen belied wat hy op it fjild útfierde! Der komme we daliks op.
De twadde helte geane we net yn de kont hingjen, mar fan de goal ôf fuotbalje. Dat slagget muoilik, sjoen de grutte druk fan CVVO. Hja komme dan ek nei 5 minúten op 1-2 en krije wer moed fansels. Wy spylje wat ûnrêstich en witte inoar net goed te finen mei de pass. Wol slagget it ús om der faaks út te kommen en kânsen te krijen. Hiele goede kânsen sels! Bauke Jan kaam der yn foar Doede op rjochtsfoar, Wytse foar Freek efter de spitsen en Jarco op linksfoar foar Jort. Elger en Andries sakken in plakje.

Dan brekt CVVO wer út en we keare de bal en spylje wer yn de fuotten fan de tsjinstanner. Der stienen 2 bûtenspul doe de pass kaam en Tamme flagge. De liedsman stiet te fier fuort mar lit trochgean en de bal giet der yn, 2-2. Tamme hellet ferhaal mar berikt neat. “Toen jullie voor stonden met 0-2 heb ik je niet gehoord, zegt de man in het zwart (klupskiedsrjochter bliek letter).
De wedstriid bliuwt spannend, mar de liedsman wit hieltyd mear oanliedings te finen om tsjin SDS te fluitsjen. Dat foel allegear sa op dat sels de lieders fan CVVO seinen dat net al hielendal doogde. Sa sei ek ús objektive analist Jan Strikwerda. “It wie as woe de man ha dat CVVO winne soe as yn elts gefal lyk. Doe it 3-2 stie hienen jimme fêst in penalty krige...”
Goed. Hoe kaam de 3-2? Johan trapet de bal nei foarren en we kommen der út. Dan sjocht de man skynber mei de eagen yn de efterholle dat Johan en de spits tsjin inoar ‘oan rinne’. Dat fynt hy nei 15 sekonden oanlieding om nochris te fluitsjen. Út de frije traap wurd fia de peal skoart. De jonges binne ferslein lykas wy, mar lokkich bliuwe se aardich kalm en fuotbaljen, lykas CVVO.
We ferliezen hjoed fan CVVO omdat hja 1 goal mear makke ha dan ús. Dat is spitich. We hienen sels de kânsen ek meitsje moatten de 1e helte. Mar we ha hjoed net ferlern fan CVVO, net fan ús sels, mar fan in liedsman die syn eigen wedstriid hie woe en dizze wedstriid dan ek nei de bliksem holpen hat.

Wer spilers in giele as reade kaart krije foar in oertreding der komt san mei der foar wei mei ûnakseptabel gedrach yn it fjild. Lokkich dat spilers en lieders fan beide ploegen rêstich bleaunen. Dat hie ek noch oars kinnen. Doe ik op him ta gie nei de wedstriid soe ik wat raars sizze.

Mar ik koe my ynhâlde en sei: “Do hast in moaie fuotbalwedstriid nei de bliksem holpen. It is skandalich wat ast do hjoed sjen litten hast. Sûnder dat CVVO der wat oan dwaan koe (der gean we fan út) hienen we te krijen mei in letterlike thúsfluiter. Spitich dat it sa moat. Om it ferlies giet it net. It giet om de ûnmacht en saken wer we gjin ynfloed op ha!

03-02-2007 – SDS B1 – Mulier B1 (0-3)

Oefene tsjin Mulier B1 op sneon 3 febrewaris. Der hienen we noch gjin ferslach fan makke. Derom no mar efkes in koart ferslach. We spilen de 1e helte mei in oantal opjeften en die waarden wol goed útfiert. We hienen in soad kânsen en derfân gienen der mar leafst 4 fan op de peal.

It spul wie aardich, mar ek Mulier spile goed. We kamen beide as ploegen oan de 16 meter ta en dernei heakke it meastentiids. De twadde helte mocht B1 sels witte hoe hja fuotballe woenen. Frij spul om mar te sizzen. Dat waard letterlik opfetten want it gie foaral mis op it middenfjild.

In knappe en hurde frije traap fan Mulier wurd troch Remco besocht om út de goal te stompen. Dat mislearre en it wie 0-1. Dernei skoart Mulier noch 2 kear. Wy komme der wol goed út mei in pear knappe oanfallen, mar it slagget ús net om in goal te meitsjen.

In moaie tsjinstanner om te oefenjen en wa wit gean we ek ris op besite by Mulier yn Wytmarsum

27-01-2007 – SDS B1 – Makkum B1 (1-0)

De earste wedstriid nei de winterstop die foar de winterstop ôflast wie. Makkum kaam hjoed yn Easterein mei in oare ploech as yn Makkum. De ploech wie op nij gearstalt mei san 4 oare spilers. Dat hat wol holpen want it wie in hyl oar Makkum dan yn de útwedstriid (0-9). We wisten ek wol dat it hjoed dreger wurde soe en dat blyk ek al yn de earste helte. Twa fuotbaljende ploegen, al kaam dat der net altyd út hjoed. De ploegen wienen aardich oan inoar weage en it measte spul waard spile tusken de beide strafskopgebieten. Sa no en dan moasten de keepers wat dwaan.
By SDS B1 misten mar leafste trije spilers. Jelte Pieter en Freek wienen op famyljewikein, mar wol eltse mei de eigen famylje fansels. En Peter moast efkes op de nije skoalle sjen. Derom hienen we Arjen Los der by frege en sa koenen we mei 13 man de wedstriid yn. Dat wie mar goed ek, want oan it ein fan de earste helte rekket Jort wer blessearre oan de ankel. De tredde kear neffens my. Jarco syn knibbel woe ek net om lyk. Yn de 2e helte waarden hja wiksele foar Wytse Lanting en Arjen Los.

Wer Makkum yn de earste helte wat better wie, der wienen wy de 2e helte mear oanwêzich. Yn de rêst hie Tamme al frege as we miskien de hânrem der noch op hienen. Dat wie skynber ek sa, want it gie al better en de ynset wie te prizen!

We komme mear op harren helte en mei ferskate oanfallen, foaral oer de lofterkant mei Andries waarden we gefaarliker foar de goal fan Makkum.

It is nei in 15 minuten dat Andries mei de bal it strafskopgebiet yn rint en der krekt efkes beet hâlden waard. Hy kaam yn ûnbalâns en foel del. It fluitsje fan de 63-jierriche fan der Heide klonk de lieders en spilers fan Makkum raar yn de earen en by ús wol aardich. Wytse naam de bal en skeat de penalty ûnder de goed keepende Theo Nota troch. Syn heit Marten wie der net bliid mei. Ik ha letter noch by Aant besocht om Wytse no ek út it Sluierklassemint te krijen mar as hja der yn kear yn sitte komme jo der net mear út, sa sei Aant.

Makkum kriget noch in pear bêste kânsen wêrfan in strak skot fia ûnderkant lotte mar wol foar de line wer fan de goal giet. En Remco keart de ynset fan de spits fan Makkum die allinnich op him ôfkaam. In moaie oerwinning yn in sportive en aardige wedstriid yn moai ‘maitiidswaar’. Sneon 3 febrewaris oefenje tsjin Mulier B1. 

28-12-2006 – KNVB Krysttoernooi - Easterein
Tongersdei 28 desimber moast B1 mei twa ploegen sealfuotbalje yn it KNVB Krysttoernooi yn Easterein.

Team 1 wienen:
Team 2 wienen:

Remco Piek,
Harm Jan Kamstra

Johan Postma
Jelte Pieter Dijkstra

Ewout de Boer
Germ Sieperda

Jort Strikwerda
Peter Stuiver

Wytse Lanting
Andries Brinksma

Jacob van Wieren
Jarco Pompstra

Doede Kooistra
Bauke Jan Plantinga

Freek Tichelman
Elger Turksma

SDS B1: Dizze mannen lieten it moaiste sealfuotbal sjen fan hjoed yn de earste wedstriid tsjin Easterlittens. Sa sei Tamme de Boer doe ik mei him skille in dei letter. Sels koe ik der net by wêze want guon minsken moatte ek noch wurkje sokke dagen. De skiedsrjochter Kraak mocht ik wol skilje fan Tamme, want die koe it wol befêstigje dat B1 sa goed spile. Dat sels de spilers fan LSC 1890 ek mei de mûle iepen sieten te sjen nei it spul, dat leau ik sa wol! Easterlittens waard dan ek fuortspile mei 4-0.
Nei dizze wedstriid gie Doede mei pine yn’e holle (migraine-oanfal) nei hûs en Jacob foel nei in pear minúten út mei in seare rêch wer der moarns al foar nei dokter west wie. Dat wie fansels tige spitich en dat hat ek fan ynfloed west op it spul en de útslaggen dernei. Tredde yn de poule wurden.
SDS B1 – Easterlittens 4-0

SDS B1 – SC Joure B1 1-3

SDS B1 – LSC 1890 B1 0-2

SDS B1 – S’Goutum B1 1-1

Ek B2 liet goed spul sjen sei Tamme. Einliks wie hy der troch oangenaam ferrast sei hy. Mar doe we it efkes hienen oer it neijier, de resultaten en foaral it team en teamgeast, doe wienen we der wol út. It kwaliteitsferskil yn B1 is net sa grut. De beste fuotballers groeie en de oaren groeie hast noch hurder. En mei inoar binne we better wurden.
SDS B2 – JV Bolsward 1-0

SDS B2 – LSC 1890 B4 1-2

SDS B2 – LSC 1890 B5 2-4

Der wienen mar in pear âlders te sjen en dat wie spitich fansels! De waarme sporthal en it moaie spul noege oars wol út...

De ‘spion’ fan Snits-WZS wie ek yn de seal en seach sawol by B1 en B2. Ja, sa sei hy tsjin Tamme, 11 febrewaris komme we (Sneek-Wit-Zwart B1) nei Easterein. We ha der ferlern met 8-1. Dat bart thús fansels net!
25-11-2006 SC Joure B2 - SDS B1 (2-3 - (1-1))

De 1e ferrassing hjoed wie Doede die mei de tas op de fyts by de Skoalleseize kaam. Dat hienen we net ferwachte. Ik soe middeis op besite by Doede, mar lokkich koe der mei. Ek spile...?

De 2e ferrassing wie dat we fuotbalje koenen, want faaks wurd it ôflast by Joure. Der wienen wol 8 fan de 11 wedstriden ôflast.

Mei 15 man wienen de wiksels wer mouilik. We begûnen mei Peter, Jelte Pieter, Doede en Jacob op de wiksel. Opstelling:


Andries
Bauke Jan


Freek (Doede)

Wytse
Ewout
Jarco (Jacob)

Elger(Peter)
Jort(JP) 
Germ


Johan


Remco

De lieders hienen wer sein om geduld te hâlden en rêstich op te bouwen. Dat slagge wol aardich en we krigen ek wol kânsen. Joure hat mar 2 kear gefaarlik west mar skoarden wol in kear. De ferdigening stie wer goed en Johan joech goed rêchdekking oan Elger en Germ. Jort en letter JP koenen moai ynskowe efter/neist Ewout. Andries hie in spesjale opdracht krige. Mear aksjes meitsje. Dat gie knap oer de hiele wedstriid.

De skoare wurd iepene troch Wytse die neffens ferline wike in goede wedstriid spile. Nei in yngoai komt de bal fia Jacob en Freek foar de fuotten fan Wytze en die sjit de bal knap fan de 16 yn de goal. Efkes derfoar wie Jarco útfallen mei wer yn knibbelblessuer, mar hie dochs 25 aardich fuotballe. Foar rêst komt Joure gelyk as de bal krekt oer de fingertoppen fan Remco yn de goal falt.

Yn de rêst nochris wer by de jonges ûnder de oandacht brocht dat fuotbal in teamspultsje is. S(terk) D(oor) S(amenspel) hjitte we dochs? We gunne inoar de bal te min en ‘brûke’ inoar net goed genôch. 1 man foarby, 2 en dan rint it fêst wylst der frije mannen neist foar as efter de spiler stean. Dat moat echt better jonges!!!
Nei de rest giet it (ús) foar de wyn. De 1-2 wurd makke troch Ewout nei’t Freek 2 kear besocht om de keeper en 2 spilers fan Joure út te spyljen mar dan dochs werom lei (nei gerop út it fjild) op Ewout die goed ynsjit. De oanfallen komme no efter inoar oer lofts (Peter, Wytse, Andries) as rjochts (Germ, Jacob, Bauke Jan). As de bal nei in korner út de kluts foar de fuotten fan Wytse komt dy binnenkant foet strak lâns de peal ynsjit. It wurd noch 2-3 as Joure samar nei ús goal rinne kin. Dan mei Doede dochs in lytse 10 minuten meidwaan en kriget ek noch 2 kânsen. Moaie 3 punten wer nei in moaie sportive pot fuotbal.
18-11-2006 Balk B1 - SDS B1 (1-8 – (0-7))

Einliks wer ris 3 punten foar SDS B1. Hjoed tsjin de hikkeslúter Balk B1. En sjoen de 1e helte wie it wol terjochte dat hja ûnderoan steane. De twadde helte spylje hja better en meitsje sels in goal nei foutsjes efteryn.

Dochs kinne we tefreden wêze oer dizze wedstriid. Foarige wike tsjin Zeerobben koenen we al sjen dat it goed wie. Gjin ûnderskatting tsjin Balk wie it motto. En al hie Balk de 1e kâns, hja skoarden net en dernei krigen wy in soad romte en tikten Balk fan it fjild. Ús backs koenen in soad en fier opkomme, san romte krigen hja. Balk spile 4-4-2 en in soad foar de goal. Wy koenen it út inoar lûke mei ús posysjespul.

Germ iepene de skoare doe hy de korner fan Ewout fan de 16 meter yn de hoeke fan de goal kopte en dermei al betiid de beleaning krige foar syn prima spul hjoed. Dernei rinne der in soad kombinaasjes oer rjochts en lofts en wurd de ferdigening fan Balk iepen spile. Bauke Jan komt eltse kear goed fan de bûtenkant mei stipe fan Jacob. As Bauke Jan op de goal sjit lâns de útkommen keeper wit Andries de bal mei in moai hakje yn de goal te pleatsen, 0-2. Ut in foarset fan Ewout kriget Freek de bal foar de fuotten en sjit droech ûnder de keeper troch, 0-3. Untank in opmerking fan de coach dat hy ôfspylje moat rint Freek ‘eigenwiis’ troch de ferdigening fan Balk en makket knap de 0-4.
In strakke bal fan Bauke Jan wurd oannaam troch Jacob en heech yn de touwen sketten, 0-5. EN dernei is it wer Bauke Jan die de oanfal opset en Jelte Pieter sjit út in pass de bal strak foar de goal werút Jacob skoare kin, 0-6. Foar rest makket Bauke Jan dan syn fertsjinne goal doe hy djip stjoert waard en de bal lâns de keeper yn de goal sjit, 0-7. Us ferdigening hie net folle muoite mei Balk en Johan, Jelte Pieter, Germ en Jort soargen der foar dat it spul ûnder kontrôle hâlden waard.

Elger en Jacob koenen in soad opkomme oer de sydkanten en soargen mei moaie kombinaasjes foar druk op de tsjinstanner.
De twadde helte spile Balk 4-3-3. Wytse en Peter wienen der ynkommen foar Bauke Jan en Jacob. Jarco hat net fuotballe om in knibbelblessuer. Op ien as oare wize siet it de 2e helte hielendal fêst en kamen we net goed yn ús spul. Balk wit sels tsjin te skoaren, 1-7. Doe de keeper út de goal wie sjit Wytse de bal fan 25 meter yn de lege goal en set de einstân op 1-8. Moaie punten en in les foar folgende wike tsjin Joure B2 út!

11-11-2006 SDS B1 –Zeerobben B1 (1-1)

Nei in frije sneon op 4 novimber en goeie trainingen troch de wike moast it hjoed gebeure. Woansdei wurd ik skille troch frou Stuiver. Peter is siik. We hoopje dat hy der sneon wer by is mar dat wie net sa. Sneontemoarn wurd ik skille troch Andries. As Andries skillet dan skeelt der wat oan... EN ja, hy wie troch de ankel gien en koe net fuotbalje. Dat fine wy spitich mar hy noch folle mear! De waarsberjochten foar sneon wienen net goed, mar oant de bern mei de lampions by de doarren lâns gienen hie it droech west en moai fuotbalwaar.

De jonges wienen yn de boks aardich op skerp setten. Trije wedstriden op é rige ferlern, dat dit moast oars, sa fûnen de jonges sels ek. Dat der de earste 5 minúten spanning op de mannen siet wie te sjen, mar dernei wie it klear. We fuotbalje aardich mar witte noch net echte kânsen te krijen. En sa as sa faak krije jo de goal dan (lullig) tsjin. De mannen strûpe de mouwen op en geane mei striid de wedstriid yn. Foaryn witte we inoar te min te finen en ha we tafolle balferlies. Jacob kin syn lofterfoet net goed fine as brûke en hat te lang nedich om op goal te sjitten (yn de rêst hat Klaas syn rjochterskoen útdien en sei dat der sa mar it fjild yn moast. Dat fûn Jacob net leuk mar de boadskip wie dúdlik). Ek de boadskip dat we oan de bak moasten kaam oer.

De ynset wie dan ek geweldich oer de hiele wedstriid, Yn de rêst waard Doede wiksele foar Freek en die pakte it prima op! Hy krige fuort kânsen en koe de bal foaryn goed ‘fêsthâlde’. Alle druk op de goal fan Zeerobben waard beleane doe Jort (wiksele nei 10 minúten foar Jarco) nei in kluts foar de goal de bal oer de keeper yn de goal kopte. In terjochte 1-1. Dernei gie de wedstriid yn heech tempo op en del en SDS krige de measte en bettere kânsen. De ferdigening ûnder lieding fan Johan (sterk en snel  wer werom nei syn blessuer) stie goed en Remco keepte goed en fuotballe better mei.
Dochs slagget it ús net om de fertsjinne winnende goal te meitsjen en dat wie wol aardich west fansels. Mar we kinne tefreden wêze. De ynset en it spul wie folle better as de lêste trije wedstriden en we kinne derom mei fertrouwen foarút sjen!

Sneon 18 novimber út nei Balk.

28-10-2006 SDS B1 – LSC 1890 B2 (1-3)

Hjoed thús tsjin LSC 1890 B2. Klaas wie ôfwêzich en wie in wikein fuort mei syn frou. Dat moat ek op de tiid no?

Tamme krige help fan syn soan Erwin die as grinsrjochter op it fjild stie. De earste helte wie net sa best. Der waard te lei fuotballe en we krigen se om de earen. Mei de rêst stienen we 0-2 efter.

De twadde helte wie folle better. Der wie striid, der waard goed fuotballe en we krigen kânsen. Troch in eigen goal fan LSC wurd it 1-2 en it liket goed. Mar LSC wit nochris te skoaren en makket 1-3. Untank de grutte ynset fan de jonges slagge it net om der mear út te heljen.

Klaas is wol noflik fuort west mar hy hie leaver sjoen dat B1 punten helle hie, dan wie it wikein hielendal slagge!

21-10-2006 SDS AB1 – SDS AB2 (3-3)
Hjoed wienen de A1 en B1 frij fan de kompetysje en sa koenen we moaie efkes balje ûnder inoar. Yn der in fan de wike binne de A1 en B1 ferdielt oer 2 teams en sneon 12.30 wie it safier.

SDS AB1 bestie út: Remco, Jelte Pieter, Sybren, Germ, Ids, Feike, Jildert, Vitor, Eeltje, Freek, Andries, Jarco en Sytze.
SDS AB2 bestie út: Korné, Bauke, Paul, Ralph, Jelmer, Redmer, Bauke Jan, Jacob, Jort, Douwe, Peter en Ewout.

Der waard trochwiksele wêrtroch eltsenien oan spyljen ta kaam. Opfallend wie dat beide teams yn it ‘SDS-systeem?’ spylen. 4-3-1-2. Sa spilet it earste, it twadde, A1 en B1. Dat miskien is dit wol echt it SDS-systeem.

Skiedsrjochter wie Enne Jehannes Bruinsma en lieders wienen Klaas de Haan, Tamme de Boer en Klaas Pompstra. Fersoarging (jaan en krije) wie foar Johan Postma en Steffen Bruinsma.

De earste helte wie it bêste. Fan beide kanten stie de ferdigening der goed foar. SDS AB1 kaam earst ûnder druk fan SDS AB2, mar koe dat knap opfange. By it earste balbesit komt AB1 der goed út. Der binne fan beide kanten kânsen en it hie by rêst wol 2-2 stean kinnen. Mar troch in ‘moaie’ (eigen) goal fan Jort, ûnder druk fan Andries, waard it 1-0 foar AB1. Yn de rêst efkes petearre mei inoar oer de taktyk oer foar de 2e helte. By AB1 wie de rêst yn de ploech it wichtichste en posysje hâlde. It gie goed, dat we hoechden net tafolle te feroarjen. Neffens Ids hie Jelmer noch net folle aksjes makke, mar der wie Eeltje it net mei iens. Dat Jelmer fanôf de ôftraap de ‘earste’ aksje op Ids makke, de bal foar Redmer klear lei en die ek skoarde wie dan ek spitich...

AB1 komme dernei sels efter mei 1-3 troch goals fan Redmer en Jelmer(?). De rêst is út de ploech en we rinne hieltyd tafolle út de posysje. Dochs komme we knap werom yn de wedstriid. De 2-3 wurd skoart troch Sytze nei in foarset fan Vitor. Dernei in grutte kâns op 3-3 as Sytze de bal ynkoppe sil, mar Vitor yn ‘it paad’ stiet. Dat makket hy wer goed troch op oanjaan fan Eeltje de 3-3 te skoaren. Dat liket de skiedsrjochter ek in moaie einstân en hy fluitet efkes letter dan ek ôf.
In moaie pot fuotbal op dizze ‘frije’ sneon. Beide ploegen ha goed fuotballe en wer wat leart fan inoar. Sekers foar herhelling fetber!
14-10-2006 NOK B1 – SDS B1 (4-1)

We begjinne dit kear mei 2 tryste saken. EN dat is net it ferlies fan NOK B1 mei 4-1. Earst reitsje we Johan kwyt troch in blessuer oan de ankel. Hy ferstapte him nei in aksje werby it NOK-spiler en Johan beide foar de bal gienen. Hoe lang we Johan ‘kwyt’ binne witte we net. Betterskip!!

Doe we thús kamen wie der brân west by Wilco en Wima Overal. Lokkich wie der net ien thús, mar fansels wol skea. Wy winksje Wilco en Wilma alle sterkte ta!

Dan oer de wedstriid. We hienen de jonges warskôge dat it wolris in aardich fysike striid wurde koe. Der stiet NOK om bekend. Dat seinen hja letter ek fan ús...De skiedsrjochter wie in jonge knaap en de leiding fan NOK hie him al warskôge foar dizze beide ploegen. Hja hienen allinnich mar efkes sein dat it wolris in stevich potsje wurde koe. Dat hat dizze knaap wierskynlik wat senuweftich makke, want by tiden wie hy it paad wolris bjuster. De 1e helte float hy net koart genôch en dat bruts ús einliks op yn de 2e helte. Litte we mar sizze dat we him net mei hienen. Dat ien fan ús spilers nei de wedstriid ‘stumper’ tsjin him seit, dat giet fansels FIERSTENTE FIER! We witte noch net wa it is, mar die spiler kriget it noch wol te hearen.

NOK spilet de lange bal en besiket de spitsen dermei te berikken. Dat slagget aardich. Al stiet it wol reedlik by ús efteryn. Ut in knappe frije traap wurd de bal lâns de muorre yn de goal sketten, 1-0. Efkes letter in hurd skot fan ôfstân en Remco koe de bal der net út hâlde. Yn de rêst de kopkes efkes by inoar. We fuotbalje net raar mar it kin better. Dat dogge we de 2e helte dan ek. We spylje goed en binne hast allinnich mar op de helte fan NOK. Dan komt NOK der in kear út en de lofterspits giet der fan troch. Peter set binnen it strafskopgebiet de sliding yn mar is te let. Dochs lit de spiler him falle, strafskop seit de jongkeardel mei de fluit, 3-0. It wurd sels 4-0. We jouwe net op en krije kânsen. As Wytse op de latte kopt wit Jacob de bal út de kluts der yn te tikjen, 4-1. Mar mear wurd der net skoart.
We fuotbalje goed mar op ien as oare wize jouwe we it dochs wer fuort. De omskeakeling fan oanfal nei ferdigening is noch net goed. Der moatte we flink oan wurkje. Koarter op de man, mear coache, mear gebrûk fan inoar meitsje en posityf yn it fjild bliuwe!!
Earst in wykein rêst en miskien kinne we wat leare fan A1 yn it oefenpotsje...as sy fan ús fansels.
07-10-2006 SDS B1 – SVM B1 (0-3)

Nei de moaie winst op Urk foarige wike wie it hjoed wer hyl oars. Sa goed as we foarige wike fuotballe hienen, sa woe it hjoed net. In oantal ‘bepalende’ spilers lieten har te min sjen en as ploech lieten we SVM fierstente folle fuotbalje.
Fansels kinne we in oantal siden fol skriuwe wat net en wol goed wie, mar dat dogge we net. Ien ding wolle we as lieders wol graach kwyt. AS jo yn de rêst in oantal saken dúdlik freegje oan de jonges dan ferwachtsje dat der nei lústere wurd. En dat wie dit kear de ‘losse’ hantsjes... We ha wol 10-15 oertreding tsjin hân om’t wy mei de hannen oan de tsjinstanner sitte. Triuwe, lûke, drukke ensfh. Miskien moatte de jonges mar ris sjen om ferkearing, dan kinne hja de hannen om de faam hinne slaan. Miskien bart dat ynkoarten ek wol, want in soad spilers fan B1 bin yntusken trouwe besikers fan de training fan de froulju.
De earste helte wurde we oerspile troch SVM. Mei snel kombinaasjespul en in soart 1 kear reitsjen snije hja ús middenfjild en ferdigening ‘stikken’. We sette der te min tsjinoer en steane net koart genôch op de man. As we dan ek noch fouten by de opbou fan efterút meitsje dan krije we in goal om de earen. By rêst is it 0-2. We moatte wol sizze dat we better begûnen te fuotbaljen oan it ein fan de 1e helte en sels 2x op de latte sjitten ha. Dat wie spitich want oars hienen we op 1-2 komme kinnen. De twadde helte yn de wyn en mar besykje. Alle 5 wiksels ha we hjoed brûkt. Spitich wie dat Doede alwer nei in 20 minúten nei de kant moast om’t de blessuer oan de ljisk wer opspile.
De 2e helte is al wat better mar it rint noch net. We begjinne goed en de 1e 10 minúten binne foar ús. Dernei is it wer yn lykwicht en kin SVM der sels nochris útkomme en skoart 0-3. No wurd it muoilik en dat ha de jonges ek yn de gaten. Dochs knokke se troch en besykje it wol. It slagget ús net en we moatte dit, dochs net ferwachte, ferlies akseptearre.

Foarút sjen en takommende wike der wer stean!

Dizze wike sil Wichard Deinum foar it earst de training op woansdeitejûn  dwaan. Prachtich dat Wichard der foar stapt is. We winskje him in soad sukses en wille mei B1.

Oante mei dizze wike hat Klaas Okkema de B1 traint en der wienen de jonges ek wiis mei!

Klaas, út namme fan spilers en lieders fan B1 hartstikke bedankt derfoar!!

30-09-2006 Urk B2 – SDS B1 (3-4)

Litte we earst mei it goede nijs begjinne! Fannemoarn doe wy klear stienen om fuort te gean nei Urk krigen we it berjocht dat Wichard Deinum B1 sil traine op woensdei. Super fansels! Hartstikke moai dat Wichard dat dwaan wol. Tagelyk wolle we Klaas Okkema hertlik tank sizze dat hy de jonges sa lang traint hat op woansdei.

Mei dit goeie berjocht gienen we mei 13 man nei Urk ta. Doede, Peter en Ludze wienen blessearre en net mei. We kamen foar tolven oan en moasten yn boks 12 en spylje op fjild 9. De útstrieling fan it team wie goed. Koest sjen dat hja der sin oan hienen. 3 punten hjoed, seinen se.
Nei’t Urk krekt foar tiid de reserveshirts fûn hie koenen we los. Urk lit der gjin twivel oer bestean dat hja winne wolle en setten fuort oan. We ferdigenje goed en Remco hâld de ballen goed út de goal. Sels komme we goed yn ús spul mei goed posysjespul en prima kombinaasjes. Wer Urk einliks yn de earst helte de measte kânsen hie, skoare wy 2 kear. De 0-1 wurd makke út in foarset fan Bauke Jan die earst djip stjoert waard en op maat foarsette op Jacob die yntikke. De oanfal foar de 2e goal begjint by Wytse die him knap frijspilet tusken in 3 Urkers, werom leit op Johan die Andries fuortstjoert. Ut syn moaie foarset kin Jacob ynkoppe. Jarco (lichte blessuer) wurd yn de 30e minút wiksele foar Jort. We steane mei 0-2 foar mar it hie ek oarsom wêze kinnen.
Nei de rêst hâlde we Germ noch efkes op de bank want we steane goed en besykje earst noch in goal te meitsjen om in gatsje te slaan. Dat slagget ek daliks. Om’t Urk fol op de oanfal giet krije we in soad romte op it middenfjild. De pass op Bauke Jan wurd yn 1 kear rekke en de bal falt foar de fuotten fan Freek dy sa nei de goal rinne kin en hurd úthellet, 0-3. De mannen binne bliid en we wikselje Germ foar Wytse. 
Dernei makket Urk de 1-3 en we bale mar geane der fuort wer klear foar stean (tochten we...). Op iens is de organisaasje en konsintraasje fuort en we litte Urk fuotbalje en troch 2 ûnnoazele doelpunten wurd it sels 3-3. Krekt as we tinke dat we ferlieze wurd by in oanfal Bauke Jan ûnderút helle en we krije in strafskop. De bal wurd leech en strak yn de hoeke pleats troch Freek en we steane mei noch 7 minúten te spyljen op winst!

In moaie winst Op Urk! Gjin fisk ite mar gau nei hûs om de 2e helte fan SDS 1 te sjen. We moatte noch wol wurkje oan de ferdigening en foar de rêst en coaching (wat de 1e helte prima wie!).

23-09-2006 SDS B1 – CVVO B1 (5-3)

Yn Snits seinen de mannen al dat hja it ferlies der (8-1) goed meitsje soenen. Opde trainingen en yn de thúswedstriid tsjin CVVO. (Fan de website fan Snits: “SDS die vorige week in en tegen Makkum nog een 0-9 zege boekte bakte er vrij weinig van.” Sjoch ek by:

(http://www.vvsneek.nl/jeugd/sneekb1/wedstrijdverslagen.htm))

Op de training wienen de jonges de belofte al neikommen. En yn de wedstriid ek! Twa spilers misten we hjoed, Doede (blessuer, Germ, koe net) wienen der net by. Peter Stuiver kaam letter om’t de lieders sa ‘dom’ west wienen om Peter net te fertellen dat we earder spylje moasten. De tarieding op de wedstriid wie fierders prima, allinnich doe we út de boks weikamen en op fjild B soenen begjinne wienen der noch teams oan it fuotbaljen en penaltysjitten. Dat wie wat minder.

Earste helte. Jacob, Johan en Peter op de wiksel. We komme mei 0-2 (27’, 29’) efter troch ferdigeningsfouten en in bal die oer de fingers fan Remco (ik hie de bal hawwe  moatten...) gie. Dernei wikselje we Jacob foar Ludze (min slipt) en it spul draait om yn ús foardiel. Freek makket de 1-2 (37’) nei in moaie oanfal oer in soad skiven. Yn de rest giet Klaas Okkema efkes mei yn de boks en syn ynspirearende praatsje hat in goeie útwurking op de jonges. De twadde helte is folle better. CVVO komt der net mear út en oars stiet Remco der wol (better foar syn hok dit kear). De 2-2 (3’) wurd ek troch Freek skoart út in penalty doe in spiler fan CVVO de hân nei de bal die yn it srafskopgebiet. Foar rêst falt Jort út mei in knibbelblessuer en Johan komt op lêste man. Yn de 5e minút makket Jacob de goal as hy lâns de rjochterkant de oanfal opset mei Jarco en Andries. Yn de koarte hoek is de keeper kansleas. Dan besiket CVVO fan efterút op te bouwen mar fersinne har yn de snelheid fan Andries die de bal foar de keeper oppikt en mei lofts ynsjit (19’). Jacob makket dan de 5-2 (25’) n de wedstriid liket spile. Sa tinke de jonges ek en we sakje tefolle yn en krije noch ien om de earen (41’). In goeie wedstriid mei in soad ynset!

16-09-2006 SneekWitZwart B1 – SDS B1 (8-1)

Ja, dat lêze jimme goed. 8-1 ferlern nei in oerwinning fan 0-9 foarige wike. Hoe kin soks? Dat fertelle we sa. It positive hjoed wie dat we nei dit dikke flattearre ferlies noch 2 doelpunten yn de plus stienen. EK noch posityf wie dat we de earste helte noch reedlik spilen. En as lêste dat de jonges foarút sjen woenen nei de folgende wedstriid. Mar net sûnder fansels fan dizze wedstriid te learen!

De start fan de wedstriid wie al bysûnder. Earst steane we by it WZS fjild wylst we op it Snitsterrein fuotbalje moasten. De wiksels fan hjoed moasten efkes efterbliuwe want Annette Kooistra wie al fuort te boadskipjen. Piek hat de oaren letter ophelle. Ek foar de ôftraap wie it apart. De skiedsrjochter wie der pas nei 10x efter dat wy SDS wienen en net Snits Wyt-Swart die giele shirts oan hienen...

Earste helte. We spilen net yn de sterkste opstelling en dat hie te krijen mei it wikselbelied wer we mei begûn binne. Der kom ik letter op werom. We steane wol reedlik te fuotbaljen mar komme der hast net út. SWZ is better en wit ús aardich ûnder druk te hâlden en as we dan de bal ha spylje we de lange bal en binne we him samar wer kwyt foaryn. We litte de tsjinstanner wat mear komme en sakje wat mear yn rûn de 16. Mar net eltsenien begrypt dit noch goed en sa falle der gatten op lofts en yn it sintrum. Yn it ein fan de earste helte skoart SWZ út in moaie oanfal de 1-0. Flak foar rêst wurd it 2-0 troch in ferrassend skot fan de loftsfoar.

Yn de rêst sizze we dat SWZ wol better is mar dat wy wat mear ynset jaan moatte en better stean gean moatte by it ferdigenjen. Twa man wurde wiksele en nei in pear minúten en better spul wurd it 2-1 troch in moaie kopbal fan Johan út in frije traap fan Freek. We besykje it op ‘e nij, mar krije te gau de 3-1 om de earen. Dan is it op iens oer. De helte docht net mear 100% mei en we komme der mar amper út. Troch in soad knoffel-aksjes wurd it foar SWZ wol hyl maklik om de skoare omheech te heljen. De 8-1 is dan wol te grut foar de ferhâlding yn it fjild, mar as je sa steane te klongeljen dan freegje der om. Dat wie fier ûnder ús kinnen fan dit B1 team. Dizze wike mar wer goed oplette by de trainingen en besykje jo sels te ferbetterjen!

Wiksels. We prebearje no sosjaal te wikseljen. Dat bestsjut dat eltsenien einliks likefolle spylje moat. As alle 16 jonges altyd 2x traine dan ha se der einliks ek wol rjocht op. Mar it komt net altyd te goede fan de wedstriid en resultaat. 

Mei trainers, koördinator en oaren we it der efkes oer hân sneon. De ien seit dat de bêste 11 spylje moatte en as it yn in wedstriid kin, dat je dan ris wikselje. As guon miskien ris meidwaan litte by B2. Hoe dan ek, eltse wedstriid wikselje fan 5 spilers komt it spul net altyd te goede. We moatte it der noch mar ris oer ha mei de jonges hoe we der mei omgean wolle en sille. Altyd op je sterkst fuotbalje liket it bêste, mar dat freget in soad opoffering en begryp fan de jonges die faker op wiksel soenen stean.
09-09-2006 Makkum B1 – SDS B1 (0-9)

De earste kompetysjewedstriid fan it seizoen út by Makkum. Yn de beker hienen we ferlern mei 1-3, mar we misten doe 4 spilers. We wienen no kompleet en mei de sjauffeurs derby hienen we 22 man/vrouw. Dat Klaas hat syn auto ek ophelle en sa binne we nei Makkum riden. Hearlik waar en in moai fjild, alles wie der foar in moaie pot fuotbal. En dat soe it wurde.

Moandei 4 septimber de 1e training fan Marco Hoekstra, 15 man presint. Tiisdei bekerje tsjin St. Anna. Woansdei 1e training fan Klaas Okkema die de moanne septimber de woansdeitrainingen dwaan sil. Geweldich Klaas! 12 man presint en dat wie minder, mar allegear mei reden.

Twa dagen rêst en hjoed stienen we dus op it moaie fjild fan Makkum. De warming up wie al folle better as tiisdei. Foaral dertroch hienen we it 1e kertier neat yn te bringen by St Anna. In minút foar de wedstiid yn in kring by inoar en de hannen ek en nei in oerkreet fan alle spilers nei it fjild. Opstelling (mei wiksels):


Andries(Doede)
Bauke Jan(Jarco)

Freek(Wytse)


Johan
Jacob

Ewout

Elger
Peter(Jelte P)
Ludze(Germ)

Jort

Remco

Oan de jonges ha we frege as alles dúdlik is oer de opstelling en spulwize en wat Marco en Klaas sein ha oer it spul. It wie allegear dúdlik en hja moasten it mar sjen litte. No kinne we grutte ferhalen hâlde hoe goed as it allegear wie, mar we dogge it beskieden. We ha allegear yn ús posysje fuotballe en eigen taken prima útfiert. Trijehoekjes...net te tellen. Sels efteryn by ús sels spilen we se ‘fuort’. It wie goed!

De goals.De skoare wurd iepen troch Johan mei in moaie kopbal nei de grûn út ion korner fan Freek. Andries makket de twadde nei hy frij foar de goal setten is troch Ewout. Jaocb sjit earst fan de 16 yn de krusing en dernei út de koarte hoeke fan lofts. Rêst 0-4. Trije wiksels deryn en de twadde helte leit Elger út de draai de bal mei in rollerke yn de goal, nei in korner. Dan Wytse die skoart út in foarset fan Jacob die in knappe djiptepass fan Germ oppakte. Dernei is it wer Germ die de ôffallende bal út de korner fan Ewout hurd rjochting goal sjit wer Wytse klear stiet om de bal yn te tikken. Wer út in korner fan Ewout sjit Jacob mei in heale volley rekke. De lêste goal en hattrick is foar Wytse die de bal op maat oanspile kriget fan Jarco en yntikket. 0-9!

05-09-2006 SDS B1 – St Anna B1 (2-3) beker

De lêste bekerwedstriid en ôfhinkelik fan wat Makkum tsjin Dronryp die wie der noch kâns om troch te gean. Dit kear wienen Johan Postma en Remco Piek der net. As ferfanger hienen we Harm Jan Kamstra op de goal. Tige tank Harm Jan!

Foar de warming up noch efkes in pear lytse oandachtspunten en de opstelling. Dernei nei bûten ta foar de warming up. Doe we dernei stienen te sjen krigen we al wat in núver gefoel. Der waard wat makkelik dien, wat ouwehoert, net folút dwaande mei alles. Mar ja, we moasten mar sjen.

Nei in kertier die bliken dat ús ûngerêstheid net foar neat wie. We begûnen fierstente slap oan de wedstriid. Der wie wat in hâlding fan ‘we sille dit wol efkes dwaan’ en it draaide foar gjin meter yn it fjild. Hast alles gie ferkeard. Yn dat kertier krigen we dan ek samar 2 goals tsjin. Ferdigenjend stienen we te stunteljen.

Dernei wurd it lokkich wat better en kinne we hast in kertier lang de druk op St Anna hâlde. Nei wat wiksels steane we efkes better. We moatte der by sizze dat St Anna in goeie ploech hie en ek goed fuotballe. We hâlde it spul breder, bliuwe better yn de posysjes spyljen en krije sels kânsen. Oan it roppen fan de lieder fan St Anna kinne we heare dat hy ûngerêst wurd.

Yn de 2e helte sette we fuort wer druk en spylje goed fuotbal. Dat betellet út yn in goal fan Jacob yn de 5e minút. Mar as we efkes net oplette efter yn wit harren goede spits 4 man foar peal te setten en de bal oer de keeper te tillen nei 1-3. Dan moatte we en dat dogge we ek. It spul bliuwt goed en omdat St Anna mei in man minder spilet krije we de romte die we ha wolle.

Kâns nei kâns komt der en in soad skotten op doel. Mar y wol der net yn. Dan wurd Doede troch Elger de djipte ynstjoert en sawat by de efterline wurd Doede ûnderút helle en kriget in penalty. Dizze wurd prima naam troch Ewout die de bal hurd en heech yn de goal sjit (Kinst noch wat fan leare Feiko...). Dernei besykje we it om lyk te meitsjen, mar dat slagget ús net.

Al mei al in wedstriid wer yn we 60% aardich fuotballe ha, mar it earste kertier wie min. Der ha we de wedstriid dan ek ferlern. De ynset wie wol wer geweldich en we sjogge mei betrouwen út nei it 2e treffen mei Makkum no sneon!

02-09-2006 Dronryp B1 – SDS B1 (1-4) beker

Mei 15 man (Peter Stuiver wie der net) op paad nei Skatzenburg foar de 2e bekerwedstriid. Dit kear is Dronryp de tsjinstanner en as we op it fjild komme sjogge we dat Dronryp in goeie ploech wêze moat. Fansels ha we sels ek in goeie ploech en no we hast foltallich wienen koenen we wer wat útprebearje mei de opstelling. In soarte fan 4-4-2 systeem. 1 efter de spitsen en de halfs sa breed mooglik en der krekt efter de middenfjilder. We besykje foaral fan efter ‘\ut op te bouwen.

De 1e helte slagget it allegear noch net. In soad spilers moat noch wenne oan de opstelling en harren posysje yn it fjild. En foaral it breed hâlden en geduld om de bal rûn te spyljen is net goed. We krije wol kânsen en binne net minder. Dronryp spilet de lange bal foarút en dat is net muoilik om te ferdigenjen. Mar dan begjinne se wat mear te spyljen en krije we in bytsje ‘domme’ goal om de earen. We rinne te sliepen op it middenfjild en de efterhoede is ek te let.

Doede makket nei in moaie oanfal de lykmakker troch in sêft skowerke fia de rjochterpeal. En dermei stiet de rêststân op it boerd. Yn de rêst pakke we de teebekerkes der ris by en lizze nochris út hoe as der spile wurde moat. De 2e helte is dan ek folle better en we meitsje goed gebrûk fan de romte dy we sels meitsje.

We komme faker by de goal fan Dronryp en oer de kanten witte goed troch te brekken en kinne mei foarsetten de spitsen berikke. Fan de 16 makket Johan mei in knap skot út de draai de 1-2. In skofke letter makket Jacob mei in strak diagonaal skot yn de fierste hoeke de 1-3. De 4e goal komt ek wer út in fan efter út opsette oanfal oer in soad skiven en it is Freek die mei in skower ûnder de keeper de einstân op 1-4 set.

Yn de 2e helte wie it dus allegear better. It spul breder, goed posysjespul, mear kombinaasjes oer de flanken. Der is troch alle spilers mei ynset en mei klasse spile.

26-08-2006 SDS B1 – Makkum B1 (1-3) beker
De earste wedstriid foar it nije team fan B1. Nij, want der binne spilers nei de A-junioaren gien en spilers fan de C-junioaren oerkommen. Derneist in nije lieder, Klaas Pompstra die mei Tamme de Boer en de 16 spilers op paad sil dit seizoen. De trainer foar moandei is Marco Hoekstra. Skiedsrjochter thús is Enne J. Bruinsma.
Der wie troch de measte spilers al 2x traint, mei tank oan Robert Hoekstra!, en guon spilers hienen noch fakânsje. Der misten 4 spilers op dizze 1e bekerwedstriid tsjin Makkum. Germ Sieperda (blessuer), Jelte Pieter Dijkstra, Jort Strikwerda (keatse) en Wytse Lanting (fakânsje). Mei help fan ynfaller Wytze vd Schaar hienen we 13 man. Dat wie gjin lúkse sjoen it oantal wiksels wat frege waard troch de spilers sels.

We ha in moaie ploech en sjogge it seizoen wol sitten. Moai om yn de 1e klasse te spyljen al moatte we der wolris in ein foar ride. In lyts praatsje yn de boks foar it seizoen wer de klam lein wurd op foar genietsje en lekker fuotbalje. De ploech bestier foaral út fuotbaljende spilers en dat moatte we dan ek sjen litte.

De earste wedstriid wie reedlik. Fansels giet noch net alles goed, mar dat hindert neat. Lokkich wisten de spilers wer it fout gie de 1e helte en dat ha hja knap rjocht setten yn de 2e helte. Sjoen de kânsen hie der ek noch wol mear yn sitten, mar de efterstân fan 0-3 by de rêst bliek te grut.

De goal yn de 2e helte wurd makke troch Doede nei in foarset op maat fan Andries. Moai útspile.
Dernei wurd der net mear skoart en ferlieze we de wedstriid mei 1-3. Dochs binne we wol tefreden as lieders. Net mei it ferlies fansels, mar mei de ynset fan de spilers. En de saken die noch net goed gienen moatte mei de training oplost wurde kinne. Op nei in moai seizoen!
We nimme oan dat de spilers (en âlders) dit ferslach lêze sille en derom noch efkes wat ynformaasje.

Trainingen: Op dit stuit is der noch net in 2e trainer foar de woansdei. Yn oerlis mei Jappie Wijnia ha we oanjoen dat B1 wol 2x yn de wike traine moat sjoen dat we 1e klas spylje. Foar de woansdei wurd in oplossing socht.

Wedstriden: Alle spilers ha in skema krige mei de wedstriden, tiden en riders. Ofsizze foar in wedstriid graach úterlik op tongersdei! Riders die net kinne sykje sels in ferfanger. Us thúswedstriden binne om 12.15 oere!

We winskje spilers, lieders, âlders, trainers en skiedsrjochter in soad sukses en wille!

